
Inatsisartut Suleriaasianni § 33 naapertorlugu aalajangiiffigisassatut siunnersuut matumuuna sag-
qummiuppara:

Kommunit tamaasa suleqatiginissaat aallartisarniaqqullugu, kommunillu akornanni naligiin-
nerulernissaq siunertaralugu iliuuseqarnis-samut periarfissaasinnaasunik qulaajaanissaq,
tamatumanilu kommunit ataasiakkaat suliassanik isumagisassaminnik aningaasaqarnikkut
periarfissaat eqqgarsaatigalugu, taamatuttaarlu iliuuserisassat pinegartut aningaasatigut
allaffissornikkullu kingunerisassaat qulaajagqullugit Naalakkersuisut peggqunegarnissaattut
Inatsisartut aalajangiiffigisassaannik siunnersuut. Qulaajaanissami aningaasatigut naligiis-
saarinermut aaqqgissuussineq atuuttoq ilaatinnegassaaq, taamaattorli taannaannaq killiffigi-
neqgassanngilag.

(Inatsisartunut ilaasortaq Sara Olsvig, Inuit Atagatigiit)

Inatsisartunut ilaasortap Sara Olsvig Inuit Atagatigiit aalajangiiffigisassatut siunnersuutaanut imaat-

tumik Siumumiit ogaaseqgassuugut.

Siullermik ogaatigissuarput Kommuunerujussuit pilersinnegarsimasut iluminni namminneq killiffit-
sik aallaavigalugu nalilersuisinnaanerat, iluarsiisogassappallu kommunalbestyrelsit Naalakkersuisu-

nut Kattuffitsik agqutigalugu innersuussisinnaanerat Siumumiit ataqgigatsigu.

Inuiagatigiinni aaqgissuusseqqinnerit ingerlaavartariagarput. Soorlumi nunatsinni aagqgissuusseqqin-
nerit annersaattut taasariagakatsinnik ukiut qulit ataallugit matuma siorna ingerlatsisugut. Tassa
Kommuunit sisamaannanngortinnegarput siunertaalluni pisortani marlogiusamik allaffissorfiusut
ikilisarnegarnissaannik aammalu akisussaaffinnik amerlanerusunik kommuunenut nussuinissamik

malitseqartitsinissagq.

Siumumiillu isumagarpungut akisussaaffinnik nussuinissamik siunniussagarsimaneq arriippallaar-

tumik ingerlasog. Piaarnerusumillu sulissutigalugit ingerlanneqartariagalersut.

Siumumiit nalunngilarput assigiinngitsutigut Kommuunerujussuarni pitsaaqutit pitsaanngequtillu

aallaavigalugit misissiuisitsisarnerit ingerlannegareersut. Tammaammat aamma naatsortsuutigivar-



put misissiuititsisimanerit assigiinngitsut aallaavigalugit Kommuunit Kattuffitsik pegatigalugu
ingerlagginnissaminni assigiinngitsutigut pegatigiillutik sammivilersuisimanissaat.

Taamaakkaluartoqg Kommunalbestyrelsit namminiussusertik namminersortuunertillu aallavigalugu
sulinerat qularinngikkaluarlutigu ogaatigissuarput Politikkikkut aqutsisoqatigiinnik aamma peqar-
mata. Tassa Naalakkersuisut siulittaasuat Kommuunenilu sisamani Borgmesterit ataatsimut ilaa-

sortaaffigisaanni.

Ullumikkut inatsisitigut aaqgissuussaanerput nalunngisarput tassaavoq, ataatsimoortumik tapiis-
sutit isumagatiginninniutaasarnerat Kommuunit kattuffiatigut ingerlannegartartoq. Tamannalu
Siumumiit allanngortinnegartariagartutut isiginngilarput. Tassami Kommuunit ataasiakkaarlutik
immikkut Naalakkersuisunut isumagatiginninniartalissagaluarpata naligiinnginneq suli annerusoq
pileriartortussaammat. Maanna periusaasoq Kommuunit sisamaasut inissisimanerannut naaper-

tuummat ogaatigerusupparput.

Siunnersuuteqgartup Sara Olsvig Inuit Atagatigiit siunnersuutaa ataatsimut tamaat isigissagaanni
assortoruminaappog. Nunatsinni isorartuumi nunatsinni aningaasatitta atorneqgarnerat naapertui-
lluartumik atornerpagut? Qanimut isigisagut pitsaanerusumik sukkanerusumillu ilaanni ingerlatsi-
vigisutut isikkoqartartut nalilersuivigisariagalinnginnerpagut? Nunatsinni akikinnerusumik inuune-
galernissamik siunertagartumik aaqgqgissuussisarnerit tamanik akiliiffiginegartut ilaannaanut atu-

garissaarutaassappat?.

Inogarfiit pisortagarfippassuarnik ilinniartogarfippassuallilluunniit gitiusogarfimmiik isiginiarnegar-
nerat annertoorujussuuvoq. Tamanna ajunngilag. Kisianni gimatagut amerlavallaalerput uffalu sa-
naartornikkut atunngittuugarpassuagut pisariagartinnegagisullu aningaasaateqarfimmut toqgqor-
tuinnarneqartut inogarfinnut siammasissumik atornegarunik ulluinnarni inuunitsinnut ajunngittor-

passuarnik sunniutegarsinnaagaluartut.

Siunnersuutegartup ilanngullugu taavaa aningaasatigut naligiissaarinermut aaqgissuussineq ullu-
mikkut atuuttoq qulaajaanissami ilaatinnegassasoqg.

Tamanna aamma isumagatigilluinnaratsigu Siumumiit ogaatigissuarput. Tassa naligiissaarinermi
agguaasarneq isumagatigiissutaareersut malillugit Naalakkersuiup akisussaaffigigaluaraat assor-

tuussutaajunnaarluni inissinneqgarnissaa Siumumiit kissaatigiuaannaratsigu.



Siumumiit taamatut oqaaseqarluta qulaajaasoqgarnissaanik aalajangiiffigisassatut siunnersuut taper-
serparput ataatsimiititaliamullu susassagartumut aappassaanneernegartinnani suliarinegarnissaa in-

nersuullutigu.

